
 
 גאווערנער קעטי האקול   9/7/2023  אויף תיכף ארויסצוגעבן:

 
 

גאווערנער האקול אנאנסירט עפנטליכע געהער פאר קענזינגטאן עקספּרעסוועי פראיעקט צו  
  27פארקומען סעפטעמבער 

  
לעצטע טריט אין ענווייראמענטאלע און פובליק מיטארבעט פראצעדור ברענגט דעם פראיעקט איין  

  2024טריט נאענטער צום אריינגראבן אין די ערד אין 
  

  דאמער אינפארמאציע איבער דעם פראיעקט קען געפונען ווערן 
  

  
גאווערנער קעטי האקול האט היינט אנאנסירט אז אן עפנטליכע געהער איבער דעם קענזינגטאן  

די עפנטליכע געהער   אין באפעלאו. 27עקספּרעסוועי פראיעקט וועט פארקומען מיטוואך, סעפטעמבער 
 Newוואס וועט אפגעהאלטן ווערן צוזאמען דורך די ניו יארק סטעיט טראנספארטאציע דעפּארטמענט )

York State Department of Transportation, NYSDOT און די פעדעראלע הייוועי אדמיניסטראציע )
וועט גיבן א געלעגנהייט פאר איינוואוינער און אנדערע אינטערעסירטע צדדים צו עפנטליכערהייט  

אויסדרוקן זייערע מיינונגען אין באציאונג צו די ענווייראמענטאלע, עקאנאמישע און געזעלשאפטליכע 
   ר פאר דעם פראיעקט.ווירקונגען פון די יעצטיגע דעזיין פלענע

  
"דער קענזינגטאן עקספּרעסוועי פראיעקט איז א געלעגנהייט וואס קומט אמאל אין א דור צו פאררעכטן  

אומרעכטן וואס האבן בייגעשטייערט צו עקאנאמישע    —די אומרעכטן פון די פארגאנגענהייט 
האט גאווערנער האקול  אומגערעכטיגקייט און אומגלייכקייטן צווישן די ראסעס אין איסט באפעלאו", 

"פון דעם ערשטן טאג האבן מיר זיך איינגעהערט צו די קאמיוניטי און געמאכט מערקווירדיגע  געזאגט.
און מיר   —ענדערונגען צו דעם פראיעקט א דאנק די ווערטפולע געדאנקען וואס מיר האבן צוריקגעהערט 

דעם פראיעקט איך מוטיג יעדן איינעם וואס וועט מעגליך אפעקטירט ווערן דורך  זענען נאך נישט פארטיג. 
פאר די וויכטיגע שטאפל אין א פראצעדור וואס פאראייניגט   27צו ארויסקומען צו אונז דעם סעפטעמבער 

איסט באפעלאו און היילט וואונדן פון די פארגאנגענהייט איינמאל פאר אלעמאל. דער פראיעקט וועט 
ניטי, פארבעסערן  פאררעכטן די טעותים דורכן צוריק פאראייניגן די איסט באפעלאו קאמיו

אינפראסטרוקטור און די פריינטליכקייט צו פיסגייער, און אזוי אויך וועט עס צוריק ברענגען א פלאץ פון 
  נאטורליכע שיינקייט פאר דעם דור און פאר פילע דורות אין די צוקונפט."

  
 1020די עפנטליכע געהער וועט פארקומען אין צוויי סעסיעס ביי די באפעלאו וויסנשאפט מוזעאום אויף 

Humboldt Parkway 2אינדערפרי ביז  10:30, פון 27, באפעלאו, ניו יארק אום מיטוואך, סעפטעמבער 
   אוונט. 8נאכמיטאג ביז  4:30נאכמיטאג, און די צווייטע מאל פון 

  
עפנטליכע געהער וועט גיבן א באריכט איבער די פארשריט אויף דעם פראיעקט ביז  27די סעפטעמבער 

די באגעגענישן   היינט און עס וועט אקטיווערהייט פארבעטן די קאמיוניטי זיך צו לאזן הערן דעריבער.
די קאמיוניטי צו   וועלן האבן איינער וואס וועט אראפשרייבן אלעס וואס ווערט גערעדט און מעטאדן פאר

נאך אינפארמאציע און נייעס קענען געזעהן ווערן אויף די  פרעגן פראגן און לאזן הערן קאמענטארן.

https://gcc02.safelinks.protection.outlook.com/?url=https%3A%2F%2Fkensingtonexpressway.dot.ny.gov%2F&data=05%7C01%7CRicardo.Pelaez%40otda.ny.gov%7C0bc039c7740e4892604408dbafcef12b%7Cf46cb8ea79004d108ceb80e8c1c81ee7%7C0%7C0%7C638297075578569868%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=weE66gG0vUBJQgKfpAohbvbd6VLtL3xYMGpQwKiJiac%3D&reserved=0


. די קאמיוניטי קען אויך אריינגעבן קאמענטארן און פראגן דורכן באזוכן אדער זיך פראיעקט'ס וועבזייטל
  דורך די פאסט, אימעיל אדער טעלעפאן. קאמיוניטי אַוטריטש אפיספארבינדן מיט די 

  
'ער יארן, האט ערזעצט דאס וואס איז 1960'ער און די 1950די קענזינגטאן עקספּרעסוועי, געבויט אין די 

די היסטארישע האָמבאָלדט פּארקוועי   –בעפאר דעם געווען א לאנגע גאס מיט בוימער לענגאויס די ראוד 
וועי וואס האט  מיט א טיפע היי –וואס איז דעזיינט געווארן דורך פרעדעריק לאו אָלמסטעד 

אריבערגעשניטן אריבער די הארץ פון די ארומיגע געגנטער. צוריסן און צושטיקלט, איז די קאמיוניטי  
   פארשפרייטע פראבלעמען וואס עקזיסטירן נאך ביזן היינטיגן טאג.-געזעהן א ירידה און ברייט

  
כדי צו פאררעכטן די היסטארישע אומגערעכטיגקייט און די לאנגיאריגע ווירקונג דערפון, האט גאווערנער  

ביליאן דאלאר פאר דעם איסט באפעלאו פראיעקט וואס רעכנט אריין דאס   1האקול צוגעטיילט ביז 
   צוריקברענגען די ברייטע גרינע שטח וואס פלעגט אמאל פארבינדן די קאמיוניטי.

  
יאריגע טראנספארטאציע דעפּארטמענט  -ביליאן דאלארדיגע פינף  32.8גאווערנער האקול'ס היסטארישע 

רעכנט   – 2023אנגענומען אלץ טייל פון די סטעיט'ס בודזשעט פאר פיסקאלע יאר   –אינוועסטירונג פלאן 
די טיפע טייל פון די  אריין געלטער צו צוריק פארבינדן די מזרח און מערב געגנטער אויף ביידע זייטן פון

קענזינגטאן עקספּרעסוועי אין איסט באפעלאו, בשעת'ן צוריקברענגען די גרינע שטח וואס איז געווען אויף 
אן מוותר זיין אויף די עקספּרעסוועי וואס איז א וויכטיגע  —די זייטן פון די האָמבאָלדט פּארקוועי 
עכנט די טראנספארטאציע דעפּארטמענט'ס  אלעס צוזאמען, ר ראיאנישע טראנספארטאציע שאסיי. 

ביליאן דאלאר פאר אינפראסטראקטור פראיעקטן וועלכע שטופן פאר  3אינוועסטירונג פלאן אריין כמעט 
גלייכקייט, פארבינדונג און געלעגנהייט פאר מערערע טראנספארטאציע מיטלען פאר קאמיוניטיס 

   אריבער ניו יארק סטעיט. 
  

ניו יארק סטעיט טראנספארטאציע דעפּארטמענט קאמישאנער, מערי טעריזע דאמינגעז, האט  
"קיינער אין דעם לאנד האט נישט געטוהן מער צו צוריק פאראייניגן קאמיוניטיס און געארבעט   געזאגט,

איר איבערגעגעבנקייט שפיגלט זיך אפ אין דעם  פאר אויפלעבונג און ארייננעמונג פון גאווערנער האקול.  
קענזינגטאן עקספּרעסוועי פראיעקט וואס וועט אויסהיילן די וואונדן וואס זענען פאראורזאכט געווארן 
דורות צוריק אין די הארץ פון איסט באפעלאו, און אין דעם פראצעדור פארבעסערן די קוואליטעט פון 

און זיכערהייט אין די וויכטיגע געגנט פון די שטאט. די   לעבן, פריינטליכקייט צו פיסגייער
טראנספארטאציע דעפּארטמענט'ס איבערגעגעבנקייט צו ארבעטן צוזאמען מיט די קאמיוניטי האט אונז  

געהאלפן באקומען א בעסערע פארשטאנד פון וואס די קאמיוניטי וויל זעהן פון א פראיעקט פון אזא 
כע געהער איז נאך א געלעגנהייט פאר קאמיוניטי מיטגלידער צו זיכער  פארנעם. די קומענדיגע עפנטלי

   "מאכן אז זייערע שטימעס ווערן דערהערט.
  

, אין קאאפעראציע מיט די פעדעראלע הייוועי NYSDOTהאט די  2022אין דעצעמבער פון 
פאר דעם קענזינגטאן עקספּרעסוועי פראיעקט וואס    'סקאָופּינג' באריכטאדמיניסטראציע, פארענדיגט די 

שילדערט די אלטערנאטיווע געבוי וואס זאל ווייטער שטודירט ווערן אין דעם ענווייראמענטאלן פראצעדור.  
די אלטערנאטיווע געבוי רעכנט אריין דאס ערזעצן די עקספּרעסוועי וואס איז טיפער פון די ערד ארום מיט 

, און אזוי אויך פארבעסערטע  Sidney Streetאון   Dodge Streetניעס צווישן א טונעל מיט זעקס לי
פארבינדונגען אין די קאמיוניטי. דער פראיעקט רעכנט אויך אריין דאס איבערבויען די האָמבאָלדט  

 Completeפּארקוועי, ארייננעמנדיג שאסיי דעזיין סטאנדארטן פון די אזוי גערופענע "גאנצע געסער" )
Street.שיטה )  

  
מיליאן דאלאר זענען צוגעטיילט  55.59אז אנאנסירטפריער דעם יאר האט די ביידן אדמיניסטראציע  

געווארן פאר דעם קענזינגטאן עקספּרעסוועי פראיעקט דורך די פאראייניגטע שטאטן טראנספארטאציע  
(.  Reconnecting Communities Programדעפּארטמענט'ס 'צוריק פארבינדן קאמיוניטיס פראגראם' )

דער פראגראם וואס איז אויפגעשטעלט געווארן דורך פרעזידענט ביידן'ס אומפארטייאישן 
( איז אן ערשטמאליגע אינציאטיוו צו  Bipartisan Infrastructure Lawאינפראסטרוקטור געזעץ ) 

פארבינדן פונדאסניי קאמיוניטיס וועלכע זענען אפגעהאקט געווארן פון געלעגנהייטן און באלעסטיגט  
געווארן דורך פארגאנגענע טראנספארטאציע אינפראסטרוקטור באשלוסן. דער קענזינגטאן  

מיליאן דאלאר   185אקומען א היסטארישע פראיעקטן וועלכע ב 45עקספּרעסוועי פראיעקט איז איינס פון 
   אין גרענט געלטער. 

  
פלאנירט צו מאכן   NYSDOTאז די   אנאנסירט, האט גאווערנער האקול 2023די לעצטע זאך, אין יוני 

פארבעסערונגען צו אומגעפער ניין מייל פון לאקאלע געסער און צו פארבעסערן אקאמאדאציעס פאר  
איבערגעגאסענע פעך, פארבעסערטע טראטוארן און אנדערע   פיסגייער אין געסער ארום דעם פראיעקט.

י עקספּרעסוועי אלץ טייל פון פארבעסערונגען וועלן געמאכט ווערן אויף געסער אויף ביידע זייטן פון ד
דעם פראיעקט'ס ציהל צו פונדאסניי פארבינדן געגנטער און פארשטערקערן לאקאלע קאמיוניטיס וועלכע 

  זענען אפגעטיילט געווארן דורך די קאנסטרוקציע פון די הייוועי.
  

די סטעיט טראנספארטאציע דעפּארטמענט איז איבערגעגעבן צו ארבעטן צוזאמען מיט די סיטי אָוו 
ניאגרא ראיאנישע טראנספארטאציע קאונסיל און מיט די ארומיגע -באפעלאו, די גרעיטער באפעלאו

  קאמיוניטיס אויף ביי יעדע ווענדפונקט אזוי ווי דער וויכטיגער פראיעקט רוקט זיך פאראויס. 
  

פאר מער אינפארמאציע איבער דעם היסטארישן קענזינגטאן עקספּרעסוועי פראיעקט אין איסט  
  . דאבאפעלאו, דרוקט 

  
"דער קענזינגטאן עקספּרעסוועי פראיעקט וועט זיין   ברייען היגינס האט געזאגט, קאנגרעסמאן

טראנספארמאטיוו פאר איסט באפעלאו געגנטער. ווען די עקספּרעסוועי איז געבויט געווארן צענדליגע  
יארן צוריק איז עס געבויט געווארן אן זיך רעכענען גענוג מיט די מענטשן וועלכע זענען דירעקט  

כדי צו זיכער מאכן אז דער פראיעקט עררייכט די קאמיוניטי גלייכקייט און  אפעקטירט געווארן דערפון.
בעפארשטייענדע געהערן  פארבינדונג ציהלן וואס מיר משל'ן זיך אויס, ווילן מיר הערן פון די איינוואוינער. 

וועלן גיבן א וויכטיגע פלאטפארמע פאר מיטגלידער פון די קאמיוניטי זיך צו לאזן הערן אין די צייט וואס  
  ."2024מיר זעצן פאר צו מאכן פארשריט אין די ריכטונג פון די אנהויב ארבעט אין 

  
"די איבערארבעט פון די קענזינגטאן עקספּרעסוועי איז סטעיט סענאטאר טים קענעדי האט געזאגט, 

געטריבן געווארן דורך די קאמיוניטי, און די אנגייענדע צוזאמענארבעט איז גאר וויכטיג אזוי ווי דער  
פראיעקט רוקט זיך פאראויס. איך מוטיג שטארק איינוואוינער זיך צו באטייליגן ביי די עפנטליכע געהער,  

ם וועלכע וועלן דירעקט אפעקטירט ווערן, און די וועלכע זענען געווען אויף די פראנט  באזונדערס די שכני
  ליניעס ביים שתדל'ן פאר טויש פאר צענדליגע יארן." 

  
שתדל'ט שוין פאר  ROCC"  סטאָוקס האט געזאגט,- אסעמבלי מאיאריטעט פירערין קריסטאל פּיפּלס

גערעכטיגקייט מיטן צוריק פארבינדן באפעלאו'ס איסטסייד קאמיוניטיס און צו אויפרעכטן די האָמבאָלדט  
פינאנצירונג   100%יאר. מיר זענען יעצט נאענטער פון סיי ווען בעפאר מיט  15פּארקוועי פאר איבער 

וינער זאלן זיך באטייליגן, לערנען מער  פארזיכערט פאר דעם פראיעקט. מיר דארפן אז ארטיגע איינווא
עפנטליכע געהער וואס איז גערופן פאר   NYS DOTאיבער דעם פראיעקט און לאזן קאמענטארן ביי די  

ביי די באפעלאו וויסנשאפט מוזעאום. די קאמיוניטי'ס קאמענטארן זענען קריטיש אזוי  27סעפטעמבער 
  ווי מיר ארבעטן צו פארענדיגן די קאנצעפטואלע פלענער און אריינגיין אין די דעזיין שטאפל."

  
Restore Our Community Coalition   טשעיר פערזאן, סטעפאני בארבער געטער, האט

)'רעכט אויף אונזער קאמיוניטי' קאאליציע,   Restore Our Community Coalition"די  געזאגט, 
ROCC מוטיגט אונזער קאמיוניטי, באזונדערס די געגנטער לענגאויס די האָמבאָלדט פּארקוועי, זיך צו )

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-announces-city-street-enhancements-part-kensington-expressway-project-city%23%3A~%3Atext%3DGovernor%2520Kathy%2520Hochul%2520today%2520announced%2Caccommodations%2520for%2520pedestrians%2520in%2520the&data=05%7C01%7CRicardo.Pelaez%40otda.ny.gov%7C0bc039c7740e4892604408dbafcef12b%7Cf46cb8ea79004d108ceb80e8c1c81ee7%7C0%7C0%7C638297075578569868%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=qi3DPgZioe9HyDVBSOvDzxODdtR1fn3wjuk78hN3uUg%3D&reserved=0
https://gcc02.safelinks.protection.outlook.com/?url=https%3A%2F%2Fkensingtonexpressway.dot.ny.gov%2FDefault.aspx&data=05%7C01%7CRicardo.Pelaez%40otda.ny.gov%7C0bc039c7740e4892604408dbafcef12b%7Cf46cb8ea79004d108ceb80e8c1c81ee7%7C0%7C0%7C638297075578569868%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=lFc%2FCj4rnU6PRDajCmak3c8wegQME%2FyuKx7IgpHjGSo%3D&reserved=0


ווידעראמאל אנשליסן מיט אונז צו איבערגיין אנטוויקלנדע פלענער פאר די גאר באזעצטע שאסיי. קומט,  
זעהט און לאזט הערן אייערע געדאנקען פאר דאס וואס וועט זיין דער גרעסטער היינטיגער  

  אינפראסטרוקטור פראיעקט פון אונזער דור."

